
Дар мақола маълумотҳо дода шудаанд дар бораи баъзе намояндагони ҳаѐти паразитигузаронандаи 

синфи харчангшаклон (Crustacea) ва  тавсиянома дода шудааст оиди кам кардани популятсияи шабушки 

карп Argulus foliaceus мусоидат мекунад. Дар моҳи июни 2019 сол дар обанбори Баҳри Тоҷик (Қайрокқум) 
тахқиқотҳо гузаронида шудаанд, тибқи кадомҳо дар ғалсамаи моҳии караси нуқрагун (нуқрамоҳӣ) 

шабушки карп  Argulus foliaceus дарѐфт карда шудааст. 
 

Ключевые слова: ракообразные,личинки,паразиты,яйца,моллюски,рыбы,карпоеды 

 
Описаны паразитические виды ракообразных, в основном, из отрядов Copepoda и Branchiura. В 

исследованиях, проведенных летом 2019 года приводятся данные об обнаружении в жабрах серебрянного  
карася  карпоеда  Argulus  foliaceus. Даѐтся рекомендация прудовым хозяйствам по борьбе с аргулѐзом 

карпа. 

 
Key words: сrustaceans, worms, parasites, larvae, shellfish, fish, lice 

The article provides information on some representatives of the parasitic life cicle of the crustacean class to 

reduce the carp population – Argulus foliaceus.  In June 2019 a study was carried out in the reservoir of the Tajik 
Sea (Kairakkum Sea)  according to which Argulus foliaceus was found in silverfish. Will be given a 

recommendation to the fish reservoir safing against fish deseasing argulosis. 

      
 

Азбаски намояндаҳои синфи харчангшаклон (Crustacea) сокинони муҳити обӣ мебошанд, 

хӯҷаинҳои онҳо ҳам организмҳои дар об зиндагикунанда мебошанд ва дар байни онҳо муносибати 

мураккаби «паразиту-хӯҷаин» ташаккул ѐфтааст. Баъзе намояндаҳои синфи харчангшаклон ҳамчун 

хӯҷаинҳои мобайнӣ дар давраҳои инкишофи гелминтҳо иштирок доранд, масалан баъзеи аз онҳо: 

Трематодаҳо    -  Paragonimus westermani  -  крабҳо 

Систодаҳо      -   Diphilobotrium latum     -  сиклопҳо 

Нематодаҳо   -   Dracunculus medinensis  -  сиклопҳо ва ғайра. 

Харчангшаклони паразити ба қатори  Copepoda (белпоён)  зерсинфи Maxillopoda 

(ҷощпоён) мансуббуда 

Намояндаҳои қатори Copepoda харчангшаклони андозаи хурд дошта (2-3 мм)  буда дар обҳои 

ширин ва баҳрҳо васеъ паҳн шудаанд. Танаи онҳо ба қисми сарӣ (акрон), қисми синагӣ ва шикамӣ 

тақсим шудааст.Сегментҳои қисми сарӣ бо қисми синагӣ  якҷоя шуда қисми сарсинагиро ташкил 

медиҳад. Қисми синагӣ аз 5 сегмент  иборат аст. Қисми шиками бошад, аз 4 сегмент таркиб ѐфтааст, 

ки дар сегменти якуми он резишгоҳи узвҳои ҷинсӣ вуҷуд дорад. Дар ду тарафи ин сегмент дар 

фардҳои модина халтаҳои тухм ѐ камераҳои тухм (выводковая камера) инкишоф ѐфтааст, ки дар 

дохили онҳо тухмҳои зиѐд вуҷуд доранд ва то аз онҳо баромадани кирминаҳо  (науплеусхо) халтаҳо 

ҳамчун резервуари тухмҳо ва ҳимоягари онҳо хизмат мекунанд. (Расми 1.) 

Ин қатор ба 4 зерқатор ва 1 оила тақсим карда шудааст: 

Зерқатори   Cuclopoida 

Зерқатори   Calanoida 

Зерқатори  Poecilostomatoida 

Зерқатори  Siphonostomatoida 

Оилаи  Learnaeidae 

Аксарияти онҳо ҳаѐти паразитӣ мегузаронанд. Қатори  Copepoda (белпоѐн) зиѐда аз 1000  

намудҳои паразит дорад. Онҳо асосан эктопаразит буда, баъзе намояндаҳои  қатор дар узвҳои 

дохилии хӯҷаинҳои худ паразитӣ мекунанд (Расми 1). 

 
Расми 1.Дегенератсияи морфо-функсионалии харчангшаклони белпой аз 

таъсироти ҳаѐти паразитӣ 

А – Ergasilus sieboldi, Б-Sphyrion lumpi, B- Xenocoeloma brumpti, 1- антеннаҳо, ки ба узви 

мустаҳкамшавӣ табдил ѐфтаанд, 2-пойҳои шинокунанда, 3-халтаҳои тухм, 4-иловагиҳои қисми сарӣ, 

ки ба бофтаи пӯсти моҳиҳо дохил мешаванд, 5-танаи ба аъзоҳо тақсимнашуда, 6-рӯдаи хӯҷаин, 7-

эпителияи рӯдаи хӯҷаин , 8-қисми ковокии селомӣ, 9-тухмакдон, 10-тухмдон бо найҳои тухмгузар. 

Ин гурӯҳ аз тарафи олимон Догел В.А. [ 4 ], Маркевич А.П. [ 6 ], Гаевская А.Е. [ 3 ], Бауер О.Н. [ 

1 ], Быховская-Павловская И. Е. [2] , дар Тоҷикистон аз тарафи Каримов С.Б. [ 5 ] омӯхта шуда 

буданд ва омӯзиши онҳо то ҳол идома дорад. 

Намудҳои паразитии қатори копеподаҳо дар организми бемӯҳрагони баҳрӣ ба монанди 

полихетаҳо, нармбаданхо, рӯдаковокон ва сӯзанпӯстон дида мешаванд ( Xenocoeloma brumpti-дар 

полихетахо паразити мекунад), аммо хӯҷаинҳои асосии онҳо моҳиҳо мебошанд. 

Аксарияти онҳо дар ѓалсама, пӯст, шиноваракҳо ва ковокии даҳони моҳиҳо паразитӣ мекунанд, 

лекин баъзе намудҳо ба ѓафсии бофтаҳо даромада дар он ҷой ҳамчун эндопаразит зиндагӣ мекунанд. 

Масалан, ҷинси Penella паразити китнамоѐнҳо ва моҳиҳои баҳрӣ (тунес, марлин, сайра) мебошад. 

Яке аз намуди ин ҷинс  Lernaeocera branchialis, дар ѓалсамаи моҳии баҳрии треска паразити карда  

қисми пеши худро то дили моҳӣ ворид мекунад (Расми 2). 

 
Расми 2. Диморфизми ҷинсӣ  дар белпоѐни паразит, А- Lernaeocera branchialis, Б-Chondracanthus 

pinguis, 1- фарди модина, 2-фарди нарина ( калон карда шудааст), 3- фарди наринаи пакана 

 

Penella instructa 15-20 см андоза дошта дар бофтаи эпителиалии пӯсти шамшермоҳӣ паразитӣ 

мекунад, яъне вай дар сарҳади эндопаразитизм қарор дорад. Харчанги  Lаernaeocera branchialis дар 

щалсамаи моҳии треска мустаҳкам шуда бо қисми пеши худ ба дохили бофтаҳои моҳӣ ва дили он 

ворид мешавад. 

Харчанги Peroderma cylindricum бошад, тамоми танаи худро ба дохили организми моҳӣ ( 

сардина-моҳии баҳрӣ) ворид карда дар берун фақат қисми хурди шикам ва халтаҳои тухм боқӣ 

мемонанд (Расми 3). 

 
Расми 3. Peroderma cylindricum дар танаи сардина 



НОМАИ ДОНИШГОҲ•УЧЁНЫЕ ЗАПИСКИ•SCIENTIFIC NOTES•№ 3 (58) 2021 
 

76 

Дар байни копеподаҳои паразит намудҳое ҳастанд, ки эндопаразитҳои ҳақиқӣ мебошанд. 

Масалан, намуди Sarcotaces arcticus дар бофтаи  мушакии моҳиҳои баҳрӣ (анчоус) паразитӣ карда аз 

ҳисоби хуни моҳиҳо щизо мегирад. Дар мушакҳои моҳиҳо ин паразит дар гирди худ капсулаи 

сафедагии андозааш  2 см ҳосил мекунад, ки он структураи зиддииммунӣ буда, ба паразит имконияти 

муддати дуру дароз дар организми хӯҷаин зиндагӣ карданро таъмин мекунад. 

Умуман  дар мисолҳои овардашуда дар аксарияти намудҳои ҳаѐти паразити- гузаронандаи ба 

қатори Copepoda  мансуббуда майли (тенденсияи) аз эктопаразитизм ба эндопаратизм гузаштанро 

мушоҳида кардан мумкин аст, зеро, ки эндопаратизим барои организми муфтхӯр мусоидтар 

мебошад, чунки ба ӯ бевосита муҳити дараҷаи дуюм (организми хӯҷаин) таъсир мерасонад. Муҳити 

дараҷаи якум бошад (муҳити беруна - ҳарорат, фишор, намӣ, инсолятсияи офтоб ва щайра) ба 

эндопаразит таъсироти бевосита надошта, балки бо тавассути организми хӯҷаин ба охирон таъсир 

мерасонад [ 4 ]. 

Яке аз паразитҳои паҳншудаи қатори  Copepoda-ин намояндаҳои оилаи Laernaeidaе мебошанд. 

Андозаи онҳо 10-15 мм буда танаи   дарози кирммонанд доранд, сегментатсия нест шудааст, дар 

қисми пеши тана иловагиҳои хитинӣ мавҷуд аст, ки бо онҳо паразит ба ғалсама ва танаи моҳиҳо 

мустаҳкам мешавад (Расми 4) 

Намуди  Lernaea сyprinaceа  аз ҷониби Каримов С.Б (2006) дар моҳиҳои обанборҳои  Каркидон 

ва Андиҷон дарѐфт  карда шудааст. 

 
Расми 4. Намояндаҳои зерқатори Laernaeoidae 

А - Lernaea cyprinacea, Б - Pseudotracheliastes stellatus, B-Achtheres percarum, Г- Basanistes 

woskodoinikovi 

 

Аксарияти копеподаҳои паразит дар намудҳои муайяни моҳиҳо паразитӣ мекунанд, яъне 

хӯҷаинҳои махсуси худро доранд: 

Pseudotracheliastes stellatus - дар моҳиҳои осѐтрӣ; 

Achtheres percarum – дар окунҳо; 

Basanistes woskodoinikovi – дар гулмоҳиҳо ва ѓайра. 

Лекин намояндаҳое ҳастанд, ки на фақат дар як намуди моҳӣ, балки намудҳои бисѐри моҳиҳоро 

ҳамчун хӯҷаинҳо истифода мебаранд (Ergasilus sieboldi, Sphyrion lumpi) ва дар онҳо паразитӣ 

мекунанд. 

Баробари ҳодисаи дегенератсияи морфо-физиологӣ, ки дар натиҷаи ҳаѐти паразитӣ гузаронидан 

ба амал меояд, дар харчангшаклони қатори  Copepoda ин протсесс ба монанди нестшавии 



НОМАИ ДОНИШГОҲ•УЧЁНЫЕ ЗАПИСКИ•SCIENTIFIC NOTES•№ 3 (58) 2021 
 

77 

сегментатсияи тана, калоншавии андозаи фарди модинаи онҳо, рудиментатсияи пойҳо, хурдшавии 

андозаи фарди наринаи онҳо, дегенератсияи органҳои ҳиссиѐт мушохида карда мешаванд, дар онҳо 

нащз инкишоф ѐфтани системаи ҷинсӣ ва ѓайра ба вуҷуд омадааст. Дар баъзе намудҳои ин қатор 

фардҳои нарина назар ба модина 10 маротиба андозаи хурд доранд, ки дар онҳо диморфизми ҷинси 

низ намоѐн аст. (Расми 2) 

Таъсиротҳои патогении копеподаҳои паразит ба моҳиҳо калон буда, ба хоҷагиҳои моҳипарварӣ 

зарари гарони иқтисодӣ мерасонанд. Аз эпизоотияи ин паразитҳо моҳиҳои дар обанборҳои табии 

буда ҳам зарари калон мебинанд. Дар ѓалсама ва пӯсти моҳиҳо, ки дар ин узвҳо паразитҳо маскан 

мегиранд, бофтаҳо вайрон мешаванд, хуншор мешаванд, илтиҳоби онҳо ба вуҷуд меояд. Ба ҷойҳои 

вайроншудаи бофтаҳо аз берун бактерияҳо, вирусҳо ва занбӯруғи патогении Saprolegnia ворид шуда 

касалиҳои инфексионии моҳиҳоро ба вуҷуд меоранд. Дар хоҷагиҳои моҳипарвари муолиҷаи моҳиҳо 

аз харчангшаклони паразит бо воситаи маҳлулҳои намакҳо, маҳлули перманганати калий ва щайра 

гузаронида мешаванд. 

Намояндагони пааразити ба қатори Branchiurа (шабушкони карп) мансуббуда 

Ин қатор зиѐда аз 100 намудҳои паразит дошта асосан дар моҳиҳои оби ширин ва қисман дар 

моҳиҳои баҳрӣ паразитӣ мекунанд. Зиѐда аз 70 намудҳои ин қатор ба ҷинси Argulus дохил мешавад. 

(Расми 5). Онҳо аз 5 то 15 мм андоза дошта танаи паҳн доранд. Сарсина аз тарафи тахтапушт бо 

сипари хитинӣ ( карапакс) пӯшида шудааст. Дар қисми сарӣ як ҷуфт чашми мураккаби фасетӣ 

ҷойгир шудааст. Дуйум ҷуфти ҷоғи поѐн ба узвҳои ҷаббиш (присоска) табдил ѐфтааст. Ин харчанг 

дар ғалсамаҳо ва пӯсти моҳиҳо паразитӣ мекунад (эктопаразит). 

 
Расми 5. Шабушки карп - Argulus foliaceus (аз китоби Догел) 

1-антеннулаҳои кашакмонанд: 2-антеннаҳои рудиментарӣ: 3-теғаи (стилети) шикофкунанда: 4-

максиллаҳо, ки ба узви ҷаббиш табдил ѐфтаанд: 5-ҷоғпойҳо: 6- рӯда: 7-пойҳои шинокунанда  

 

Аппарати даҳонии он халандаю – макканда аст. Бо он щалсамаҳо ва пӯсти моҳиҳо захмдор карда 

шуда аз ҳисоби хуни онҳо паразит щизо мегирад. Рӯдаи Argulus foliaceus ба монанди дигар 

паразитҳои гематофаг шохронда аст, ки агар аз 1 хӯҷаин канда шуда то хӯҷаини дигарро дарѐфт 

кардани паразит он муддати дароз бе хӯрок зиндагӣ карда метавонад. 

Афзоиши аргулюсҳо типикӣ буда дар давоми он фарди модина танаи хӯҷаинро тарк карда дар 

сатҳи сангҳо, чӯбҳои щарқ шуда, танаи растаниҳои обӣ то 250 дона тухмҳо мемонад. Баъди 3 ҳафта 

аз онҳо кирминаҳо баромада ба танаи моҳиҳо бо узвҳои ҷаббиши худ мустаҳкам мешаванд. Баъди як 

моҳ ба фарди болищ табдил ѐфта ба афзоиш кардан шурӯъ менамоянд. 

A. foliaceus аз ҷониби Каримов С.Б. (2007) дар моҳиҳои плотва (Rutilus rutilus), караси нуқрагун 

(Carassius auratus) ва шука (Esos luctus) дар обанбори Баҳри Тоҷик (Қайроққум) дарѐфт карда 

шудааст. Аз тарафи мо ҳам дар июни  соли 2019  фақат дар ѓалсамаи моҳии карпи нуқрагун 

(Carassius auratus) аз обанбори Баҳри Тоҷик (Қайроққум) 3 адад шабушки карп   Argulus foliaceus-и 

болищ дарѐфт карда шуда буданд. 

Тибқи далелҳои адабиѐти О.Н.Бауер 1987 [1], С.Б.Каримов [5] қуллаи сироятшавии моҳиҳои 

қатори капурнамоѐнҳо дар моҳҳои июл, август, сентябр мушоҳида карда шудааст. Мувофики 

натиҷаи далелҳои тахқиқотҳои мо чунин сироятшавии нисбатан ками караси нуқрагун мумкин аст, 

алоқамандӣ дошта бошад аз сабаби камшавии популятсияи ин намуди хӯҷаин. 

Бар зидди касалии аргулѐзи моҳиҳо маҳлули перманганати калий, хлорофос ва оҳак истифода 

бурда мешавад. Барои нест кардани тухмҳои паразит ба обанбор квадратҳои чӯбини дар тагаш 

оҳандор ѐ халтаи сангдор бо ресмон то қаъри обанбор андохта мешавад, ки ба сатҳи онҳо аргулюсҳо 

тухмхои худро мегузоранд. Баъди 10-15 рӯз квадратҳои чӯбин бардошта шуда хушк карда мешаванд, 

тухмҳо нобуд мешаванд. Ин чорабинӣ якчанд маротиба гузаронида мешавад. 

Ин тавсия оид ба кам кардани популятсияи шабушкони карп ва пешгирии касалии аргулѐз ба 

хоҷагиҳои моҳипарварӣ пешниҳод карда мешавад. 

